
മനുഷ്യവർഗത്തിൽ ലൌകികന്മാരായിട്ടുള്ളവർക്കു പരോപദ്രവം ചെയ്യാതെകണ്ടും പരന്മാരിൽ നിന്ന് ഉപദ്രവം അനുഭവിക്കാതെ കണ്ടും ഏകദേശമെങ്കിലും പരസമ്മതനായും ലോകത്തിൽ കഴിഞ്ഞുകൂടണമെങ്കിൽ മൂന്നു പ്രധാന ഗുണങ്ങൾ ഉണ്ടായിരിക്കണ്ടതുണ്ട്.ആയവ പ്രധാന്യക്രമേണ ആത്മദമനം ആത്മാവബോധം ,ആത്മബഹുമതി എന്നിവയാകുന്നു.ഇവിടെ 
ആത്മബഹുമതി എന്നിതിന്നു ദുരഭിമാനമെന്നോ അനാവശ്യമായ 'താൻപ്രമാണിത്തമെന്നോ'അർത്ഥം തെറ്റിദ്ധരിച്ചുപോകരുത്. യാതൊരവസ്താന്തങ്ങളിലും തന്റെ വിചാരം,വാക്കു,പ്രവർത്തി ഇതുകളെ നീചമാർഗ്ഗത്തിൽക്കൂടി സഞ്ചരിക്കുവാൻ    അനുവദിക്കാതിരിക്കുന്നതിനു വേണ്ട ശക്തിതന്നെയുണ്ടെന്ന വിശ്വസം മൂലം അവനവനെ കുറിച്ചുണ്ടാകേണ്ട ബഹുമാനമെന്നാണ് മേല്പറഞ്ഞ പദത്തിന്റ താല്പര്യം. ഈ ആത്മബഹുമതി തന്നെയാണ് ഉല്കൃഷ്ടപദവിയിലേക്കു  മാർഗ്ഗദർശിയായ സ്വാതന്ത്രത്തിന്റെ മൂലവും. ആത്മബോധമെന്തന്നാൽ സ്വസ്വഭാത്തെക്കുറിച്ചുള്ള സൂക്ഷമതത്വജ്ഞാനം തന്നെ. അതായത് അവനവനുള്ള ഗുണദോഷങ്ങളെ അവനവന്നു തന്നെ വഴിപോലെ അറിയാറാവുക. ആത്മദമനമെന്നതു കാമക്രോധലോഭ മോഹാദികളിൽ നിന്നു അനായാസേന മനസ്സിനെ പിൻവലിക്കാനുള്ള ശക്തി .ഈ ഗുണത്രയത്തിൽ സർവോത്കർഷേണ വർത്തിക്കുന്ന ആത്മദമനമെന്ന ഗുണത്തെയാണ് പ്രാകൃതമായിട്ട് സ്വീകരിച്ചിട്ടുള്ളത്.  


               മദോന്മത്തനായിരിക്കുന്ന ഗജത്തിന്നു അംകുശമെന്നപോലെയും, തൂക്കവും വണക്കവുമില്ലാത്ത കുതിരയ്ക്കു കടിഞ്ഞാണെന്നപോലെയും ,കോളിലകപ്പെട്ടുഴലുന്ന തോണിക്കു ഒരിക്കലും തെറ്റാത്ത അമരം പോലെയും, രാഗദ്വേഷാദിചിത്തവൃത്തികൾക്കു പരാധീനന്മാരായ മനുഷ്യർക്കു ആത്മദമനം കേ

